
ప్రథమాశ్వాసము











	క.	
చింతింప మఱియు నంతట

నంతర్హితుఁ డైనదేవుఁ డాతనితో నీ

కింత దగుదాయ మేటి క

నంతగుణా వేఁడు మిష్టమని పల్కుటయున్.

	ఆ వె.	
ఆసుబోధుఁ డలరి యఖిలేశ! నీకు నా

దెసఁ బ్రసాదబుద్ధి యెసఁగెనేని

నిన్ను నెఱుఁగ జెప్పి నీదివ్యరూపంబు

సొంపుమీఱ నాకు జూపవలయు.

	వ.	
అనిన నప్పరమేశ్వరుం డతని కిట్లనియె.

	క.	
దేవాది చతుర్విధ భూ

తావళిఁ బొడమింపఁ బెంప నడఁపం బతినై

యీ విశ్వము నాధారం

బై వెలయుదు నిత్యసుఖపరాయణ లీలన్.



	 166







	చ.	
నినుఁ జరితార్థుఁ జేయుమతి నేఁడు ప్రసన్నుఁడనై మదీయమై

యొనరిన దివ్యరూపమహిమోన్నతిఁ జూపితిఁ గాని సారసా

సన పురశాసనాదులునుఁ జాలరు గానఁ బ్రసన్నులైన స

జ్జనులకుఁ దక్క నన్యులకు శక్యమె నిక్కము నన్నెఱుంగఁగాన్.

	వ.	
అని యాక్షణంబ.

	మహాస్రగ్ధర.	
బహుభాస్వద్భాసమానప్రభలు నభమునం బర్వ, వార్వాహగర్వా

సహనీలాంగద్యుతుల్ భూషణమణితతి మించన్, లసద్వైజయంతీ

సహితోరఃకౌస్తుభాంశుల్ జడిగొనఁ గనకాచ్ఛాదనం బొప్ప, శౌర్యా

వహచంచద్దోస్సహస్రావలి మెఱయ బలిధ్వంసి ప్రత్యక్షమయ్యెన్.

	ఉ.	
అప్పుడు తన్మనోహరభయానక దివ్యవపుర్విశేషముం

దప్పక చూడ నోడి ప్రమదంబు భయంబును విస్మయంబు లో

		 ఈ పేజీలో చివరి మార్పు 22 నవంబరు 2020న 23:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

